
Sud Bosne i Hercegovine

Суд Босне и Хецеговине

Broj; S1 3 Iž 049779 24 Iž                                                                   
Sarajevo; 01.11.2024.godine

        Sud Bosne i Hercegovine, u drugostepenom vijeću sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića ilme Vučinića kao članova vijeća, odlučujući o žalbi birača Tome Sedlo, koji osporava zaključak Centralne izborne komisije Bosne i Hercegovine broj 05-1-07-5-2607/24 od 28.10.2024. godine o odbacivanju zahtjeva za ponovno brojanje glasačkih listića, u nejavnoj sjednici, održanoj 01.11.2024. godine, donio je
R J E Š E N J E

Žalba se odbija.
O b r a z l o ž e n j e

    
Centralna izborna komisija Bosne i Hercegovine je zaključkom broj i datum naveden u uvodu odbacila je zahtjev birača Sedlo Tome za ponovno brojanje glasačkih listića pristiglih putem pošte u osnovnoj izbornoj jedinici Brod, kao podnesen od neovlaštenog lica.


Protiv ove odluke žalbu je blagovremeno izjavio Pero Sedlo u kojoj je istakao da nije tražio ponovno brojanje glasačkih listića pristiglih putem pošte nego tražio da se ispita gdje je oko 250 koverata poslatih iz Slavonskog broda putem udruženja Prsten udruženje Hrvata BiH, čiji je član. Sekretar je političkog opštinskog odbora Posavske stranke kojoj nije zaveden ni jedan glas, dok su za HDZ BiH opštinski odbor Brod evidnetirana 2 glasa  i ako zna da je poslato preko dvije stotine koverata.
Centralna izborna komisija Bosne i Hercegovine u odgovoru na žalbu predložila je da se izjavljena žalba odbije kao neosnovana.


Iz predmeta spisa proizilazi da je Tomo Sedlo zahtjevao utvrđenje zašto nema evidentiranih glasova upućenih putem pošte iz Slavonskog broda koja činjenica se može utvrditi samo ponovnim brojanjem glasačkih lisitića, pa se njegov prigovor mogao samo i smatrati takvim zahtjevom.
Odredba člana 5.30 stav 1 Izbornog zakona Bosne i Hercegovine (Sl. glasnik BiH br. 23/01-24/24) reguliše da zahtjev za ponovno brojanje glasačkih listića može podnijeti opštinska izborna komisija, ovjerena politička stranka i koalicija, nezavisni kandidat i lista nezavisnih kandidata akreditovani posmatrač
Tomo Sedlo nije podnio zahtjev za ponovno brojanje glasova u svojstvu sekretara opštinskog odbora Posavske stranke nego u svoje ime. Proizilazi da je zahtjev podnio birač, a kako za ovu radnju birač nije ovlašten odredbom člana 5.30 stva 1 Izbornog zakona, to je CIK BiH pravilno u pobijanoj odlusi zahtjev odbio kao izjavljena od neovlaštenog lica.
          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.

                                                                                      PREDSJEDNICA VIJEĆA 

                                                                                                   SUDIJA 

                                                                                         Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

